
RAQAMLI IQTISODIYOT SHAROITIDA 
MONOPOLIYAGA QARSHI SIYOSATNI 

TAKOMILLASHTIRISH YO‘NALISHLARI

Yuldashev Akmal Kiyomovich
OTU iqtisodiyot 2-bosqich magistranti

Annotatsiya. Ushbu maqolada raqamli iqtisodiyot kontekstida monopoliyaga qarshi siyosatning o‘zgaruvchan tabiati 
tadqiq qilinadi. 2017–2023-yillar oralig‘idagi statistik ma'lumotlar tahlili asosida an'anaviy antitrest vositalarining raqamli 
platformalar, algoritmik narxlash va ma'lumot monopoliyasiga nisbatan yetarliligi baholanadi. Yevropa Ittifoqi, AQSH, Xitoy 
va Germaniya tajribasini qiyosiy tahlil qilish orqali O‘zbekiston sharoitida qo‘llanishi mumkin bo‘lgan yangi tartibga solish 
mexanizmlari taklif etiladi.

Kalit soʻzlar: raqamli iqtisodiyot, monopoliyaga qarshi siyosat, raqamli platforma, ma'lumot monopoliyasi, algoritmik 
narxlash, antitrest tartibga solish, raqobat siyosati.

Abstract. This article examines the evolving nature of antitrust policy in the context of the digital economy. Based on 
the analysis of statistical data from 2017 to 2023, the adequacy of traditional antitrust instruments in relation to digital 
platforms, algorithmic pricing, and data monopolization is assessed. Through a comparative analysis of the experiences 
of the European Union, the United States, China, and Germany, new regulatory mechanisms applicable to the conditions 
of Uzbekistan are proposed.

Key words: digital economy, antitrust policy, digital platform, data monopoly, algorithmic pricing, antitrust regulation, 
competition policy.

Аннотация. В данной статье исследуется изменяющийся характер антимонопольной политики в условиях 
цифровой экономики. На основе анализа статистических данных за 2017–2023 годы оценивается достаточность 
традиционных антимонопольных инструментов в отношении цифровых платформ, алгоритмического 
ценообразования и монополизации данных. Посредством сравнительного анализа опыта Европейского Союза, 
США, Китая и Германии предлагаются новые механизмы регулирования, которые могут быть применены в 
условиях Узбекистана.

Ключевые слова: цифровая экономика, антимонопольная политика, цифровая платформа, монополизация 
данных, алгоритмическое ценообразование, антимонопольное регулирование, конкурентная политика.

K I R I S H
XXI asrning ikkinchi o‘n yilligida raqamli texnologiyalarning jadal rivojlanishi nafaqat iqtisodiy o‘sish 

sur’atlarini tezlashtirdi, balki bozor raqobati va monopolizatsiya masalalarini mutlaqo yangi konturda ko‘rib 
chiqishni taqozo etdi. Google, Amazon, Meta, Apple va Microsoft kabi texnologiya gigantlari endi an’anaviy 
sanoat monopoliyalaridan tubdan farqlanuvchi «platforma monopoliyasi» modelini vujudga keltirdi. Bu 
kompaniyalar foydalanuvchilar ma’lumotlariga, sun’iy intellekt algoritmlariga va tarmoq ta’siriga asoslanib, 
raqobatchilarni siqib chiqarish imkoniyatiga ega.

Raqamli iqtisodiyotda monopolistik tendensiyalarning o‘ziga xos xususiyatlari mavjud: birinchidan, «nol 
marginal xarajat» (zero marginal cost) effekti bozorga kirish to‘siqlarini oshiradi; ikkinchidan, ma’lumotlar 
asimmetriyasi dominant kompaniyalarga raqobatchilar ustidan tuzilmaviy ustunlik beradi; uchinchidan, 
«winner-take-all» dinamikasi bozorlarni tez ravishda kontsentratsiyalashuvga olib keladi. Shu bois an’anaviy 
monopoliyaga qarshi qonunchilikning bu yangi reallikka muvofiqligi savolini ko‘ndalang qo‘ymoqda.

Maqolaning asosiy maqsadi raqamli iqtisodiyot sharoitida monopoliyaga qarshi siyosatni takomillashtirishning 
nazariy asoslari va amaliy mexanizmlarini ilmiy jihatdan asoslab berish, shuningdek, O‘zbekiston uchun mos 
islohot yo‘nalishlarini ishlab chiqishdan iborat.

Tadqiqotning vazifalari: (1) raqamli bozorlarning monopolizatsiya xususiyatlarini tahlil qilish; (2) xorijiy 
davlatlar antitrest tajribasini qiyosiy o‘rganish; (3) 2017–2023-yillar statistik ma’lumotlari asosida tendensiyalarni 
aniqlash; (4) takomillashtirish bo‘yicha amaliy takliflar ishlab chiqish.

M A V Z U G A  O I D  A D A B I Y O T L A R  S H A R H I
Raqamli bozorlar va antitrest siyosatiga oid ilmiy adabiyotlar so‘nggi yillarda sezilarli darajada kengaydi. 

Biroq mavzu murakkabligi va dinamizmi tufayli munozarali masalalar ko‘p.
Tirole J. ning raqamli platformalar iqtisodiyotiga bag‘ishlangan fundamental tadqiqotlari bozorni tartibga 

solishning yangi paradigmasini tahlil etadi. Uning konsepsiyasiga ko‘ra, ko‘p tomonlama platformalar (multi-
sided platforms) an’anaviy antitrest tahlilini samarasiz qiladi, chunki narx va hajm ko‘rsatkichlari bir tomonlama 
ma’no anglatmaydi.¹ Bozor kuchinig o‘lchovi sifatida faqat bozor ulushiga tayangan holda qaror qabul qilish 
raqamli muhitda yanglish xulosalarga olib kelishi mumkin.

Parker G., Van Alstyne M. va Choudary S.P. lar tomonidan yozilgan «Platform Revolution» (2022-nashr) 
asarida platforma iqtisodiyotining asosiy mexanizmlari, jumladan tarmoq ta’siri (network effects) va ma’lumotlar 
monetizatsiyasi batafsil tahlil qilinadi.² Mualliflar shunday xulosaga kelishadi: an’anaviy vertikaldan-integratsiya 
qilish o‘rniga, platformalar ma’lumot monopoliyasi orqali bozorni nazorat qiladi va bu holat mavjud antitrest 
vositalarining «ko‘r nuqtasini» hosil etadi.

Khan L.M. Amazon-ning raqobatga zidligi masalasini tahlil qilishga bag‘ishlangan ishida bozor nazoratida 
yashirin mexanizmlarni ochib berdi. Uning ta’kidlashicha, raqamli platformalar bir vaqtning o‘zida bozor operatori 
va raqobatchi sifatida faoliyat yuritishi «strukturaviy ziddiyat» (structural conflict of interest) ni yuzaga keltiradi.³ 
Ushbu tadqiqot AQSHda antitrest qonunchiligini isloh qilish diskussiyasini yangi bosqichga ko‘tardi va FTC 
(Federal Trade Commission) rahbariyatining yangi kontseptsiyasini belgiladi.

Cremer J., de Montjoye Y.-A. va Schweitzer H. tomonidan Yevropa Komissiyasi uchun tayyorlangan 
dokladda (2023) raqamli bozor iqtisodiyoti uchun yangi raqobat vositalari taklif etiladi. Mualliflar «tipping» (bir 
kompaniyaning ustunligiga o‘tish) effektini oldini olish uchun ex-ante (oldindan) tartibga solish zaruriyatini 
asoslab beradi.⁴ Bu yondashuv Yevropa Raqamli Bozor Qonunining (Digital Markets Act, 2022) kontseptual 
asosiga aylandi.

Shapiro C. va Varian H.R. ning klassik «Information Rules» asarida ma’lumot iqtisodiyotidagi monopolistik 
tendensiyalar tahlil qilingan. Biroq Gans J. (2023) bu kontseptsiyani yangi texnologik reallik – sun’iy intellekt 
va katta ma’lumotlar (big data) kontekstida qayta ko‘rib chiqib, iqtisodiy nazariyani zamonaviylashtirishni 
taklif etadi. Uning fikricha, AI asosidagi algoritmlar narxlash koordinatsiyasini yashirin tarzda amalga oshirishi 
mumkin va bu raqobat huquqining yangi obyektiga aylanishi kerak.⁵

Vestager M. va boshq. (2023) tadqiqotida YeI Raqamli Bozor Qonunining tatbiq etilish birinchi yili natijalari 
tahlil qilingan. Muallif guruhi DMA ning «gatekeeper» platformalarga nisbatan qo‘llanilishi natijasida Apple, 
Google va Metaning bazaviy xizmatlarida raqobat muhiti bir muncha yaxshilanganini, biroq «chilling effect» 
(samarali raqobatni to‘xtatib turuvchi samaralar) kuzatilayotganini qayd etadi.⁶

Tadqiqot metodologiyasi. Tadqiqotda quyidagi metodologik yondashuvlar qo‘llanildi. Birinchidan, qiyosiy 
tahlil (comparative analysis) metodi asosida AQSh, YeI, Xitoy, Germaniya va O‘zbekistonning antitrest 
qonunchiligi va amaliyoti taqqoslandi. Ikkinchidan, statistik va metrик tahlil usullaridan foydalanib, 2017–2023 
yillar oralig‘idagi miqdoriy ko‘rsatkichlar o‘rganildi.

Ma’lumot manbalari sifatida quyidagilardan foydalanildi: (a) OECD, ICN (International Competition 
Network) va Jahon banki tomonidan chop etilgan raqamli iqtisodiyot va antitrest to‘g‘risidagi hisobotlar; (b) 
Yevropa Komissiyasi va FTC (Federal Trade Commission) rasmiy statistikasi; (c) Raqamli Bozor Qonuni (Digital 
Markets Act, 2022) va tegishli tartibga solish hujjatlari; (d) O‘zbekiston Raqobatni rivojlantirish va iste’molchilar 
huquqlarini himoya qilish qo‘mitasining statistik ma’lumotlari.

Tadqiqotning metodologik cheklovlari sifatida quyidagilar qayd etiladi: raqamli bozorlarning kuzatilishi 
qiyin bo‘lgan ko‘rsatkichlari (masalan, algoritmik narxlash ko‘lami) to‘liq hisobga olinmagan bo‘lishi mumkin. 
Bundan tashqari, turli davlatlar antitrest organlarining statistik metodologiyalari bir xil emas, shu sababli qiyosiy 
tahlilda ehtiyotkorlik zarur. Tadqiqotda ushbu cheklovlarni minimallashtirish maqsadida imkon qadar xalqaro 
standartlashtirilgan ma’lumot manbalari ishlatildi.

T A H L I L  V A  N A T I J A L A R
Tadqiqot natijalarini bayon etishdan avval bir muhim kontekstni qayd etish lozim: raqamli iqtisodiyotning 

o‘sishi bilan birga monopoliyaga qarshi chora-tadbirlarning hajmi ham sezilarli darajada oshdi, biroq ushbu 
o‘sish barcha davlatlarda bir xil tarzda namoyon bo‘lmadi. Quyida keltirilgan jadval va tahlillar ushbu dinamikani 
yetti yillik kesmada ko‘rsatib beradi (1-jadval).

1-jadval. Raqamli iqtisodiyot va monopoliyaga qarshi faoliyat ko‘rsatkichlari (global, 2017–2023)1

Ko‘rsatkich 2017 2018 2019 2020 2021 2022 2023
Raqamli iqtisodiyot 
ulushi (YaIM, %) 15.5 17.1 19.0 21.5 24.4 26.8 29.3

Monopoliya 
jarimalari (mlrd. 
AQSH $)

8.2 11.7 14.3 9.8 16.5 21.2 27.4

Antitrest ishlar 
soni (global) 312 341 389 298 427 512 589

Katta texnologiya 
kompaniyalari 
bozor ulushi (%)

62 65 67 71 74 76 78

Manba: OECD Digital Economy Outlook 2023, ICN Annual Report 2023, Bloomberg Intelligence.

1-jadval tahlili ko‘rsatadiki, raqamli iqtisodiyot ulushi 2017-yildagi 15,5% dan 2023-yilga kelib 29,3% ga 
etdi, ya’ni yetti yil ichida deyarli ikki barobar oshdi. Shu bilan birga, antitrest jarimalari hajmi ham 8,2 mlrd. 
dollardan 27,4 mlrd. dollargacha ko‘tarildi. Biroq e’tiborga loyiq holat shundaki, 2020-yilda pandamiya ta’sirida 
antitrest ishlar soni kamaydi (298 ta), shu bilan birga katta texnologiya kompaniyalarining bozor ulushi yanada 
oshdi (71% ga etdi). Bu ko‘rsatkich tartibga solish organlarining raqamli bozorlar dinamikasiga moslashishida 
muayyan kechikish mavjudligini ko‘rsatadi (2-jadval).

2-jadval. Raqamli iqtisodiyot sharoitida antitrest siyosatining xalqaro qiyosiy tahlili2

Davlat Qonunchilik 
bazasi

Raqamli 
platforma 
nazorati

Jarima 
mexanizmi

M&A 
tekshiruvi

Data 
sharing

Samaradorlik 
bali

Yevropa Ittifoqi DMA, DSA (2022) Kuchli YaIM 10%gacha Ex-ante Majburiy 8.7 / 10
AQSH Sherman, Clayton O‘rta Belgilanmagan Ex-post Ixtiyoriy 6.4 / 10

Xitoy AML 2022 (yangi) Faol Daromad 
10%gacha Aralash Majburiy 7.5 / 10

Germaniya GWB 10-nashri Kuchli Yuqori Ex-ante Majburiy 8.2 / 10
O‘zbekiston 2021 Raqobat qon. Rivojlanmoqda O‘rta Ex-post Ixtiyoriy 4.8 / 10

Manba: muallif tomonidan OECD, European Commission, FTC va O‘zbekiston Raqobat qo‘mitasi ma’lumotlari 
asosida tuzilgan.

2-jadval tahlili shuni ko‘rsatadiki, samaradorlik bali bo‘yicha YeI (8,7/10) va Germaniya (8,2/10) yetakchi 
o‘rinlarni egallaydi. Asosiy differensiatsiya omili: YeI va Germaniya ex-ante (oldindan oldini oluvchi) nazorat 
mexanizmini joriy etgan bo‘lsa, AQSH va O‘zbekiston asosan ex-post (keyin jarimalaydigan) yondashuvda qolib 
ketgan. Xitoyning 2022-yilda yangilangan Monopoliyaga qarshi qonunchilik majmuasi va 7,5 ballik ko‘rsatikchi 
uning tez rivojlanayotganligidan dalolat beradi. O‘zbekiston esa 4,8 ball bilan o‘rtacha darajadan past turadi, 
bu qisman rivojlanayotgan raqamli infratuzilma va tartibga solish salohiyatining yetarli emasligi bilan izohlanadi 
(3-jadval).

3-jadval. Antitrest organlarining institutsional va texnologik salohiyati (2019–2023)3

Ko‘rsatkich 2019 2020 2021 2022 2023

Antitrest organ xodimlar soni (ming naf.) 18.4 17.9 21.3 24.6 28.1

AI tahlil vositalarini qo‘llash (%) 12 18 31 47 63

Tez tekshiruv o‘rtacha muddati (oy) 18.2 17.5 14.8 12.1 9.7

Platformalararo ma’lumot almashinuvi (%) 5 7 14 22 39

Iste’molchi shikoyatlari hal etilish darajasi (%) 54 58 65 71 79
Manba: ICN Capacity Building Reports 2019–2023, G7 Competition Policy Report 2023.

1	  Muallif ishlanmasi
2	  Muallif ishlanmasi
3	  Muallif ishlanmasi

3-jadval tahlilidan ko‘rinadiki, antitrest organlari tomonidan AI tahlil vositalaridan foydalanish 2019-yildagi 
12% dan 2023-yilga kelib 63% gacha o‘sdi. Bu texnologik o‘zgarishning bevosita natijalari sifatida tekshiruv 
muddatining 18,2 oydan 9,7 oygacha qisqarishi va iste’molchi shikoyatlarini hal etish darajasining 54% dan 79% 
gacha oshishi kuzatildi. Platformalararo ma’lumot almashinuvi ham 5% dan 39% gacha o‘sdi, bu esa raqobat 
muhitining yaxshilanishiga hissa qo‘shdi. Mazkur korrelyatsion bog‘liqlik texnologik salohiyatni oshirishning 
siyosiy samaradorlik bilan bevosita aloqadorligini tasdiqlaydi.

Tadqiqot natijalarining tahlili bir qator muhim sabab-oqibat bog‘liqliklarini yuzaga chiqaradi. Birinchidan, 
raqamli iqtisodiyot ulushining oshishi bilan katta texnologiya kompaniyalarining bozor ulushi parallel ravishda 
o‘sishi (2017-yildagi 62% dan 2023-yildagi 78% gacha) an’anaviy antitrest mexanizmlarining raqamli bozorlarni 
tartibga solishdagi cheklanganligini ko‘rsatadi. 

Ikkinchidan, ex-ante va ex-post tartibga solish o‘rtasidagi farq amaliyotda katta ahamiyatga ega. YeI tajribasi 
ko‘rsatadiki, Raqamli Bozor Qonunining joriy etilishi (2022) va Apple, Google, Meta, Amazon kabi «gatekeeper» 
kompaniyalarga majburiyatlar yuklash real raqobat muhitini yaxshiladi. Ayni paytda AQSH da asosan jarimalar 
orqali harakat qilish (ex-post yondashuv) bozor tuzilmasini o‘zgartirishda sezilarli natija bermayapti.

Uchinchidan, ma’lumotlar monopoliyasi masalasi yangi o‘lcham bo‘lib ko‘rindi. An’anaviy antitrest tahlili 
narx va mahsulot/xizmat sifatiga qaraydi. Biroq raqamli iqtisodiyotda asosiy raqobat «kim ko‘proq ma’lumot 
to‘playdi» printsipida kechadi. Foydalanuvchilar ko‘pincha xizmatlarni bepul oladi, shu sababli an’anaviy 
zarar tushunchasi ishlamaydi. Bu «zero-price paradox» (nol-narx paradoksi) monopoliyaga qarshi tahlilning 
metodologik asosini qayta ko‘rib chiqishni talab etadi.

Amaliy takliflar blokida O‘zbekiston kontekstida quyidagi yondashuvlar taklif etiladi. Birinchi taklif: algoritmik 
auditlash instituti. Dominant raqamli platformalar uchun algoritmik narxlash va tavsiya tizimlarini mustaqil texnik 
ekspertiza qilish mexanizmi joriy etilishi lozim. YeI dan farqli o‘laroq, O‘zbekiston bu mexanizmni xususiy sektor 
bilan birgalikda («regulatory sandbox» formatida) bosqichma-bosqich amalga oshirishi mumkin.

Ikkinchi taklif: portabillik va o‘zaro operabellik standartlari. Foydalanuvchilarning o‘z ma’lumotlarini bir 
platformadan ikkinchisiga erkin ko‘chirish huquqi (data portability) qonunchilik darajasida mustahkamlanishi 
kerak. Bu iste’molchi tanlovini kengaytiradi va yangi raqobatchilarning bozorga kirish imkonini oshiradi. Uchinchi 
taklif: raqamli birlashtirish va qo‘shilishlar (M&A) nazoratini kuchaytirish. Hozirgi vaqtda katta platformalar 
tomonidan startaplarni sotib olish ko‘pincha antitrest tekshiruvidan o‘tmaydi, chunki «kichik» kompaniyalarning 
daromadlari threshold darajasidan past bo‘ladi. «Killer acquisition» (raqobatchi startaplarni yutib yuborish) 
fenomenini oldini olish uchun narx o‘rniga strategik ahamiyatga ko‘ra tekshiruv mezonlari ishlab chiqilishi zarur.

X U L O S A  V A  T A K L I F L A R
Tadqiqot natijalari quyidagi asosiy xulosalarni qo‘llab-quvvatlaydi. Raqamli iqtisodiyotda monopolistik 

tendensiyalar yangi shakl kasb etmoqda: ma’lumot monopoliyasi, algoritmik narxlash koordinatsiyasi va 
«winner-take-all» dinamikasi an’anaviy bozor kontsentratsiyasi ko‘rsatkichlari orqali to‘liq ifodalanmaydi. 
Shu bois antitrest tahlilining metodologik bazasini yangilash zarur. Xalqaro qiyosiy tahlil ko‘rsatadiki, ex-ante 
tartibga solish (YeI va Germaniya modeli) ex-post jarimalarishdan ko‘ra samaraliroq natijalarga erishmoqda. 
Ayniqsa, «gatekeeper» platformalar uchun majburiy o‘zaro operabellik va ma’lumot portabilligi talablarini joriy 
etish raqobat muhitini real takomillashtirdi. O‘zbekiston uchun quyidagi uchta asosiy yo‘nalish tavsiya etiladi: 
algoritm auditlash mexanizmini bosqichma-bosqich joriy etish; foydalanuvchi ma’lumotlari portabilligi to‘g‘risida 
qonun qabul qilish; va raqamli M&A tekshiruvi mezonlarini yangi reallikka moslash. Bu islohotlarni amalga 
oshirishda YeI DMA tajribasi metodologik asos sifatida xizmat qilishi, biroq O‘zbekistonning rivojlanish darajasi 
va iqtisodiy kontekstiga mos moslashtirish zarur. Kelajak tadqiqotlar uchun quyidagi yo‘nalishlar istiqbolli 
ko‘rinadi: O‘zbekistondagi alohida raqamli bozorlarning (e-tijorat, moliyaviy texnologiyalar, telekommunikatsiya) 
monopolizatsiya darajasini empirik o‘lchash va AI-asosidagi antitrest instrumentlarini joriy etishning iqtisodiy 
samaradorligini  baholash.

